
ПРЕДЛОГ

Врз основа на член 50 став 1 точка 6 од Законот за Локална Самоуправа (,,Сл. Весник на РМ,, бр.5/2002) член 113 став 1 точка 2 од Статутот на Општина Кавадарци  ( ,,Сл. Гласник на општина Кавадарци,, бр.8/2005), Градоначалникот на Општина Кавадарци му предлага на Советот на Општина Кавадарци на седницата што ќе се одржи на ден ________2017 година, да донесе
ПРОГРАМА ЗА РАЗВОЈ НА ОПШТИНА КАВАДАРЦИ ЗА 2018 година

ВОВЕД

Oпштините со Законот за локална самоуправа од 2002 година, имаат надлежност и  улога да го водат и спроведуваат планирањето на локалниот економски развој, покрај приватниот сектор како главен двигател на локалниот економски развој.

Програмата за локален економски развој претставува дефиниран збир на проекти кои се планира да се реализираат во текот на 2018 година, и кон кои воглавно ќе бидат насочени активностите на Секторот за Развој. Реализацијата на оваа Програма ќе обезбеди континуиран одржлив развој на општината кој треба да го подобри нивото на животниот стандард на жителите на општина Кавадарци.

Програмата за развој воглавно е ориентирана кон зголемување на буџетските приходи  од донации, од меѓународни агенции и фондации, како и кон ефикасно искористување на претпристапните фондови од ИПА 2 Програмата и очекуваните кохезиони фондови.

Програмата  и програмските активности се усогласени со Стратегијата за иновации на Р. Македонија 2012- 2020, Националната стратегија за одржлив развој 2009-2030, Националната стратегија за интеграција на Р.М во Европската Унија, Стратешкиот документ за помош на земјата од ЕУ за периодот 2014-2020, Националната Стратегија за Рурален Развој за 2012-2017, Национална стратегија за намалување на сиромаштијата и социјалната исклученост на Р.Македонија за периодот 2010 – 2020, како и со Милениумските цели согласно последниот извештај за релизацијата, Милениумските цели на Р. Македонија од  2010 година, Агенда 21 и последните промени од РИО+20.
НОСИТЕЛИ НА ПРОГРАМСКИТЕ АКТИВНОСТИ

Носител на Програмата за Развој е Секторот за Развој на општина Кавадарци кој во соработка и координација со Градоначалникот ја изготви оваа Програма и истиот ќе биде одговорен за реализација на програмските активности. Секторот за Локален Економски Развој е кадровски екипиран со дванаесет лица  високо стручен кадар одговорни за спроведување на програмските активности.
ФИНАНСИРАЊЕ  НА ПРОГРАМАТА

Програма ке се реализира од следниве извори на Финансирање:

· Буџет на Општина Кавадарци,

· Буџетот на Р. Македонија, 

· Меѓународни донатори присутни во Република Македонија,

· Фондови достапни по Програми на Европска Унија, 

· Јавно - приватно партнерство помеѓу Општината и бизнис секторот.

Програмата  е концепирана во следниве поглавја:
1. Локален  и регионален развој
3. Рурален развој

4. Туризам
5. Екологија- Енергетска ефикасност 
6. Развој на информатичка технолигија

7. Образовние и Социјала
8. Извори на финансирање 

ЕКОНОМСКИ РАЗВОЈ
1. ЛОКАЛЕН РАЗВОЈ / Регионален развој
Реализација на проект по пат на задолжување во МСИП 2

Проектот ,,Реконструкција на коловоз на улици и булевари во населено место Кавадарци – ул.Цано Поп Ристов, Пано Мударов, Едвард Кардељ, Моша Пијаде и Цветан Димов” е донесен како приоритетен проект   на Општина Кавадарци, за аплицирање на проектот по  објавениот јавен повик МСИП 2- 01/2016 од страна на Министерството за Финансии на Република Македонија. 

Проектот опфаќа реконструкција на коловоз на следните улици и булевари: Цано Поп Ристов, Пано Мударов, Едвард Кардељ, Моша Пијаде и Цветан Димов,  со вкупна вредност од  34 384 003 денари. Реализацијата на овој проект ке се спроведе преку  домашно задолжување  преку министерството за финансии на Р. Македонија
Проект “Подобрување на патната инфраструктура во микро-регионот Росоман, Кавадарци, Неготино преку реконструкција на дел од Северен булевар во општина Кавадарци”.

Целта на овој проект е реконструкција на коловозната конструкција од раскрсницата со Западен булевар до раскрсницата со бул.Никола Минчев. Северен булевар е сообраќајница која го поврзува северниот дел од градот со централното подрачје, а исто така овозможува поврзување на градот до државната патна мрежа. Со реализацијата на овој проект ќе се добие оптимално решение и поволни технички и техничко – експлоатациони карактеристики на предметната делница со што во иднина би се овозможил побезбеден и поекономичен сообраќај. Вкупната должина за реконструкција на коловозот изнесува 445 метри. Проектот ќе се реализира со финансиска поддршка од страна на Бирото за регионален развој. Вардарскиот плански регион ќе ја изготви апликативната форма во соработка со општина Кавадарци и ќе аплицира по јавниот повик за финансирање на проекти  за развој на планските региони. Вкупната сума на проектот изнесува 11 812 154 денари, од кои 4 312 154 денари ќе се обезбедат од буџетот на општина Кавадарци за 2017 година, додека останатите 7 500 000 денари се учество на Бирото за регионален развој.
Реконструкција на стадионот кај спортска сала Јасмин

Со овој проект во текот на 2018 година предвидени се следните активности:

1. Изградба на трим патека 
2. Поставување на лизгалиште
3. Покривање на постоечкиот базен. 
Првите две активности се предвидени да се реализираат со финансиска поддршка од Агенцијата за Млади и спорт, додека третата активност ќе се реализира по пат на Јавно приватно партнерство.
Прекугранична соработка
- Во делот на прекуграничната соработка, секторот за Локален економски развој ќе оствари средби со три партнери од Грчка страна, на кои што средби ќе се дефинираат приоритетните области и проекти по кој што ќе се аплицира во 2018 по повикот за ИПА II за прекугранична соработка со Грција. Општина Кавадарци ќе го искористи дозволениот лимит за учество со три проекти во двете оски- Подршка и развој на локалниот економски развој и Заштита на животната средина- транспорт.
Бизнис информативен и иновативен центар – БИЦ

Ставање во функција на Бизнис информативниот центар, во соработка со регионалната стопанска комора.
Проектот ,,Бизнис информативен и иновативен центар – БИЦ,, кој се реализираше по ИПА Програмата 2007-2013, компонента 2 за погранична соработка со Р.Грција во соработка и партнерство со општина Едеса од Р.Грција,  има за цел да ги зајакне инфраструктурните, институциоаналните и кадровските капацитети за подршка на Бизнис секторот во пограничниот регион со Р. Грција. Со овој проект се изгради и целосно опреми бизнис информативниот и иновативен центар во поткровјето на зградата на домот на Културата, за остварување на бизнис средби  во прекуграничниот регион, ќе биде во функција на поттикнување на претприемаштвото преку едукации за самовработување и предквалификација.
Проект,,РеЛОаД”- регионална програма за локална демократија во Западен Балкан

- Општина Кавадарци за 2018 година конкурира како пилот општина за реализација на проектот РЕЛОАД, финансиски подржан од  Европската Унија а имплементиран од страна на УНДП. Општина Кавадарци до колку биде избрана за пилот општина за периодот 2018-2019 година планирано е да реализира финансиски средства во висина од 120 000 евра, од кои во 2018 година ќе се реализираат 60 000 евра, а општина Кавадарци ќе учествува со 10% или 6 000 евра за 2018 година. Проектот е наменет да го зајакне партнерството помеѓу локалните власти и граѓанското општество во Западен Балкан. Проектот ќе овозможи да помогне на локалните власти на транспарентен начин, да ги финансира предлог проектите од невладините организации базиран според потребите на граѓаните. Проектот ќе биде дел од програмата за Невладини организации за 2018 година.
Грант за успешност
Општина Кавадаци успешно го реализираше проектот за подобрување на општинските услуги за реконструкција на ООУ Тоде Хаџи Тефов, СОУ ДОбри Даскалов, СОУ Ќиро Спанџов Брко. Согласно договорот за заем за проектот за подобрување на општинските услуги, по успешното имплементирање на проектот, општината има можност да добие дополнителни грант средства во износ од 3 000 000 денари. За таа цел општината во текот на 2018 година ќе аплицира со проектот за реконструкција на улица Мито Хаџивасилев Јасми (делот од СОУ,, Добри Даскалов” до спој со Илинденска) во висина од 3 200 000 денари. Општината ќе обезбеди финансиски средства во буџетот за 2018 година, во висина од 200 000 денари во вид на кофинансирање.
Изработка на база  на претпријатија 
Во соработка регионална стопанска комора ке се изработи детална база со сите карактеристики на фирмите по дејност по обем на бизнис, суровини број на вработени. Ова база ке овозможи повисок степен на промоција на фирмите од општина Кавадарци. За да може да се реализираат што поефикасно и попрактично предвидените активности од областа на локалниот економски развој потребно е да се има свежа база на податоци со сите правни субјекти кои работат на територијата на Општина Кавадарци
Консултантски услуги и ревизија за проекти


Консултантски услуги за изработка на студии за потребите на секторот за ЛЕР. Вкупната сума за консултантските услуги е 1 000 000 денари и ќе се обезбедат од Буџетот на општина Кавадарци. 
Воведување на ИСО стандарди


Целта на овој проект е имплементација на Стандард за систем за управување со квалитет согласно меѓународните барања, а која ќе воведе нови стандарди во начинот на работа и во пристапот кон граѓаните. Одговорна општинска администрација подразбира систем на организација на работни задачи, одговорности и систем на контрола, која беспрекорно ќе ја реализира улогата на сервис на граѓаните.

ISO 9001:2015 е најупотребуваниот стандард за менаџирање на квалитетот и е создаден околку седум принципи на менаџирање на квалитетот и тоа: 

- Фокус кон корисниците

- Лидерство

- Вклученост на луѓето

- Подобрување

- Приод кон процеси

- Управување со врски

- Донесување на одлуки врз база на докази

Со воведувањето на новиот стандардот ISO9001:2015 општината покажува дека нуди услуги со постојан квалитет и услугите се ориентирани кон граѓаните во законска рамка, дека општината го зголемува позитивното искуство на граѓаните  при извршување на надлежностите на општината и ќе се зголеми функционалноста на општинската администрација.  

Имплементацијата на ИСО стандардите  ке се реализира со средства од општинскиот буџет. За имплементацијата на Првата фаза од ИСО стандардите од буџетот на општината ќе се предвидат средства во висина од 300 000 денари, додека за имплементацијата на втората фаза 200 000 денари.
Услуги за превод 

За потребите на одделението за јавни набавки за правилна примена на измените во законот за јавни набавки, член 36а и член 54 од Законот за изменување и дополнување на Законот за јавните набавки („Службен весник на Република Македонија“ бр. 130/2014) како и за потребите на секторот за Локален економски развој, за конкурентно аплицирање пред странски и домашни донатори, од буџетот на општина Кавадарци ќе се обезбедат средства во висина од 100 000 денари, за услуги за превод на тендерска и проектна документација.
Проект,, Општинско корисна работа”, финансиски поддржан од УНДП и Министерството за Труд и Социјална политика.

Проектот за општинско корисна работа е финансиски поддржан од програма на Обединетите нации –УНДП и Министерството за Труд и Социјална политика. На територијата на општина Кавадарци ќе се реализира во периодот од 1-ви Октомври до 31-ви Март 2018 година. Времено се ангажирани 12 невработени лица, како негователи во период од 6 месеци, со раbотен ангажман од 20 работни часа неделно и надоместок од 6200 денари. Општината го финансира делот за персонален данок на секое ангажирано лице. Ангажманот на лицата се состои од пружење елементарна помош и грижа за стари и изменоштени лица, и лица со оштетен вид на кои им е неопходна подршка и помош. Потребно е да се предвидат финансиски средства во висина од 148 000 денари во буџетот за 2018 година.
Локална солидарност - глобална солидарност – проект-вмрежување на градови
 
Целта на проектот е да се воспостави долготрајна соработка со цел да се создадат и имплементираат нови политички алатки кои им овозможуваат на локалните заедници да имаат влијание врз глобалната и европската солидарност во време на институционална и хуманитарна криза.
Преку 5 транснационални настани, градење на мрежа и локални активности ќе се постигне:
• Интеракција со заедниците, локалните акциони групи, активистите и креаторите на политиките
• Подигање на свеста за политиките и компетенциите на ЕУ во однос на основните вредности
• Разбирање на подобри глобални политики, меѓузависности и феномени кои ги обликуваат секојдневните искуства на граѓаните
• Дознајте за влијанието на одлуките на ЕУ врз локалното и глобалното опкружување
• Најдете заеднички решенија за промовирање на развојот на локалната и глобалната солидарност
• Промовирање на можности за општествен ангажман на сите европски нивоа
• Ширење на алатки и добри практики на локална и глобална солидарност.
Исходот од проектните активности ќе биде Мрежа на партнери солидна за дизајнирање, тестирање и дисеминација на упатства за нова политика - "Прирачник за солидарност 2020" корисна за лидерите на заедницата, политичарите и другите релевантни засегнати страни, во концептот на европско државјанство. Финансиски средства во висина од 100 000 денари, ќе се обезбедат во буџетот за 2018 година,
2. РУРАЛЕН РАЗВОЈ
Изработка на урбанистички планови за населените места – с.Сопот, с.Марена, с.Возарци,  с.Дреново

Проектот за изработка на урбанистички планови за населените места – с.Сопот, с. Марена, с.Возарци и с.Дреново е одобрен од Агенцијата за финансиска подршка во земјоделието и руралниот развој. Со овој проект се изработуваат урбанистички планови во горенаведените четири села во подрачјето на општина Кавадарци. Со урбанизацијата се услогасуваат ново настанатите потреби на граѓаните кои живеат во овие села како и задоволувањето на потребите на стопанските субјекти согласно нивните развојни планови. Вкупната површина опфатена со урбанизацијата изнесува 275 хектари, односно 71 хектар за с.Возарци, 29 хектари за с. Дреново, 113 хектари за с.Марена и 62 хектара за с. Сопот.  Финансиските средства за реализација на овој проект изнесуваат 7 710 120 МКД, од кои 6 534 000 денари, се донација од Агенцијата за финансиска подршка во земјоделието и руралниот развој. 
Изработени урбанистичките нацрт планови за с.Сопот, с.Марена и с.Дреново, а останува да се изработи урбанистичкиот план за с.Возарци. Исплатениот износ спрема изработувачот изнесува 3 431 704 денари. Во 2018 година за исплата остануваат 4 278 416 денари.
Изработка на урбанистички планови за населените места – с.Брушани, с.Ресава, с.Дабниште, с.Бегниште, с.Раец, сБојанчиште и с.Рожден”

Проектот за изработка на урбанистички планови за населените места-с.Брушани, с.Ресава, с.Дабниште, с.Бегниште, с.Раец, сБојанчиште и с.Рожден е одобрен од Агенцијата за финансиска поддршка во земјоделието и руралниот развој. Проектот опфаќа урбанизација на седум населени места. Вкупната површина што ке биде опфатена во урбанизациите изнесува 248,71 хектари, односно за населено место с.Брушани 85.28 хектари,  с.Ресава со вкупна површина од 82 хектари, с.Дабниште со вкупна површина од 14.86 хектари, с.Бегниште со вкупна површина од 26,26 хектари,  с.Раец со вкупна површина од 10,1 хектар, с.Бојанчиште со вкупна површина од 10,99 хектари и с.Рожден со вкупна површина од 19,22 хектари. 
Со урбанизацијата ќе се усогласат ново настанатите потреби на граѓаните кои живеат во овие населени места- села како и  задоволувањето на потребите на стопанските субјекти согласно нивните развојни планови.

Финансиските средства за изработка на урбанистичките планови се со вкупен износ од  9,226.553,57  денари кои ќе се обезбедат во целост од   Буџетот на Општина Кавадарци програма за урбано планирање Ф, а ќе бидат рефундирани по одобрување на прифатливите трошоци од страна на Агенцијата за финансиска подршка во земјоделието и рурлниот равојво висина од 82%од вкупниот буџет.
Поддршка за искористување на средствата од ИПАРД


Со цел искористувањето на средствата од програмите за финансиска поддршка од ИПАРД, како и олеснување на пристапот на земјоделците од општина Кавадарци до средства со кои ќе можат да го прошират сопственото производство, општината ќе организира советување за земјоделците со преставници од Министерството за земјоделство, шумарство и водостопанство, Агенцијата за поттикнување на развој на земјоделството и со други експерти.
Изградба на канализација во село Раец.

Согласно основниот проект за изградба на канализационен систем во селото Раец, во 2018 година предвиден е да се реализира Крак 1 – Втора фаза во висина од 3 200 000 денари со вклучен ддв. Планирано е проектот да се финансира  со средства од Министерството за животна средина.
3. ТУРИЗАМ

Интегрирана програма за развој на Туризмот во општина Кавадарци 
 Овој под-проект опфака повеќе активности кои ќе придонесат кон подобрувањето на туристичката понуда во општина Кавадарци . Со под-проектот се предвидува: 

· Поставување на Туристичко информативно биро и набавка на канцелариска опрема.
· Поставување на електронски туристички билборд во центарот на градот
· Поставување на три вински порти со атрибути на лозарство и винарство 
· Поставување на 30 унифицирани дрвени патокази што ќе го покажуваат културниот потенцијал и историско наследство  на Тиквешијата. 

· Поставување на седум стандардизирани патокази на коридор 10 (гранични премини со Р.Грција и р.Србија) и на клучните излези од автопатот кон општина Кавадарци
· Поставување на 16 патокази за велосипедска патека Кавадарци-Мрежичко-Алшар во должина од 152км
· Мапирање и одбележување на планинарска патека Мушов гроб-Васов град-Мрежичко во должина од 15 км
· Поставување на 4 летниковци со клупи и место за пикник на велосипедската и планинарската патека, на места кај што има пристап до вода, со уредување на чешми. 

· Дизајн и печатање на туристичко информативни материјали
· Изработка на стратегија за развој на туризмот
· Промоција на локалните производи на мегународни саеми
Под-проектот е аплициран по објавениот повик во рамките на проектот за локална и регионална конкурентвост во областа на туризмот.
Проект за изградба на велосипедска патека 

Проектот за изградба на велосипедска патека од с.Ваташа – Моклишко езеро, планиран да се аплицира по вториот повик за локална и регионална конкурентвост во областа на туризмот, кој што се очекува да се објави во почетокот на 2018 година.
Проект за реконструкција и адаптација на Винска Куќа Кавадарци
- Во рамките на вториот повик за Локална и Регионална конкуренција, општина Кавадарци во текот на 2018 година ќе аплицира со проектот за реконструкиција и адаптација на Винска Куќа во висина од 2 000 000 денари. Планирани се и други инфраструктурни проекти во насока за подобрување на туризмот.
Фондација ,, Кластер за Туризам на Тиквешкиот регион

Во 2015 година, Советот на општина Кавадарци донесе одлука за пристапување на општина Кавадарци како еден од основачите на Фондацијата ,,Кластер за Туризам на Тиквешкиот регион. Општина Кавадарци во 2018 година ке обезбеди  подршка на кластерот  согласно усовената програма за дејствување на Фондацијата, мисијата, визијата и стратешките цели. Средства во висина од 120 000 денари ќе се предвидат во буџетот за 2018 година.
4. ЕКОЛОГИЈА
Подобрување на Енергетската ефикасност во објектите за колективно домување 


Проектот има за цел да ја подобри енергетската ефикасност во објектите за колективно домување во општина Кавадарци. Проектните активности ќе се спроведуваат во партнерство со Американската агенција за обнова и развој
 Проектот ќе биде финансиски поддржан од буџетот на Општина Кавадарци, Програма ГА, во висина од 30% од вкупниот износ од заедничките делови од стамбена зграда за колективно домување за секоја одобрена апликација, поднесена од заедница на станари или од мнозинството на сопственици на посебните делови од стамбената зграда-апликант.   Вкупниот износ за реализација на овој проект е димензиониран во Буџетот на општина Кавадареци во износ од 4.000.000  денари. На имплементацијата на овој проект ѓе му претходи измена на правилникот за доделување на субвенции за енергетска ефикасност како и  јавен повик за прибирање на апликации од станарите во стамбените згради за колективно домување.
Мерки за енергетска ефикасност 

Проектот има за цел  да го подржи заеднчикото одделение за  енергетска ефикасност во насока на зголемување на енергетската ефикасност во институциите кои се во належност на  општината. Подршката изнесува 300.000 денари на годишно ниво по договор бр. 08-3668/1 од 29.07.2013 година како дел од вкупните трошоци, потребни за плати и оперативните трошоци за функционирање на заедничкото одделение.
Соработка помеѓу општина Кавадарци и Уневерзитет ,,Гоце Делчев” Штип
Општина Кавадарци и Универзитетот ,, Гоце Делчев” oд Штип, потпишаа меморандум за соработка со што односите помеѓу двете институции ќе се зајакнат во областите од заеднички интерес. Во 2018 година во соработка со универзитетот е планирано да се постават три мерни станици за мерење на квалитетот на воздухот, истите ќе се обезбедат како донација од универзитетот.
Проект за подобрено менаџирање на заштитени зони

Општина Кавадарци преку проектот “Подобро менаџирање на заштитени зони” финансиран од УНДП спроведен во соработка со Министерството за животна средина и просторно планирање, планира да го унапреди подрачјето на Тиквешкото езеро. Со овој проект ќе се промовира поодржливо користење на природните ресурси и ќе се развијат форми на управување, и истиот да се стави во фукнција на развој на туризмот. 

5. РАЗВОЈ НА ИНФОРМАЦИСКА ТЕХНОЛОГИЈА 

Изработка на нова веб страница на општина Кавадарци
Изработка на нова веб страница на општина Кавадарци во 2018 година, при што ќе бидат трансферирани и обновени дел од податоците од старата веб страна, со цел да се зачува транспарентноста и отчетноста кон граѓаните. Во буџетот за 2018 година, предвидени се средства во висина од 200 000 денари.
Поставување на бесплатна интернет wifi зона во градот на точно одредени позиции

- Поставување на бесплатен интернет wifi зона на Плоштад Маршал Тито, црква Св.Петка, ул Илинденска (од плоштад до стара автобуска станица), кеј на Луда Мара и Мало паркче – проектот ќе биде реализиран во соработка со интернет оператори во општина Кавадарци , во форма на донација за 2018 година. Во буџетот на општината ќе се предвидат финансиски средства во висина од 50 000 денари потребни за купување на соодветна опрема за користење на интернет.
Проект за воведување на Е-Совет


Со проектот е предвидено доставување на седничниот материјал до советниците по електронски пат. Со реализацијата на овој проект ќе се направи значителна заштеда во делот на трошењето на канцеларискиот материјал.

6. ОБРАЗОВАНИЕ И СОЦИЈАЛА

Изградба на Детска Градинка
Новата детска градинка  е планирано да се изгради на локација на улица Ресавска.Општина Кавадарци поднесе апликација до Министерството за труд и социјална политика  која се очекува да се прифати со што градинката би се изградила со кофинансирање во висина од 50% од Буџетот на Владара на РМ и 50% сопствено учество од Буџетот на општина Кавадарци.

Реализацијата на овој проект значително ќе придонесе кон решавање на проблемот со недоволниот капацитет на постоечките објекти за згрижување на деца од предшколска возраст.

Фондации за стипендирање и помош на талентирани ученици

Општина Кавадарци ке обезбеди буџетски средства за подршка и помош на талентирани ученици и стипендии, со цел да ги охрабри младите талентирани ученици да продолжат со својата креативност и успеси во насока на градење на професионален кадровски капацитет. Проектот предвидува соработка на локалната самоуправа со приватниот сектор и со странските донатори за основање на фонд со кој секоја година ќе се стипендираат најдобрите ученици и спортисти. Проектот е во функција на натамошно јакнење на свеста кај граѓаните на локално ниво за значењето на образованието, но исто така, и во насока на поттикнување на претприемачки дух и конкуренцијата, која секогаш раѓа нов квалитет. За реализацијата на овој проект се издвоени средства од страна на Општина Кавадарци во износ од​​​ 300.000 МКД. Талентираните ученици по претходно поднесено барање – пријава, ќе бидат селектирани од страна на посебна комисија која ќе донесе правилник за утрвдување на критериумите за доделување на истите.
Реконструкција на ООУ,,Страшо Пинџур,, с. Марена,


Со проектот е предвидена преадаптација и реконструкција на училиштето во село Марена во градинка.
Транспарентна општина


Транспарентноста и отчетноста, надополнети со партиципативноста, се основни принципи  на доброто владеење  и се клучни  за јавноста да има  информации и увид, но и да учествува во креирањето на општествените политики. Она што е од огромно значење е граѓаните  во што поголема мера да  партиципираат  во процесот на донесувањето на одлуки и во креирањето на локалните политики и важните стратешки документи , кои што нив директно или индиректно ги засегаат. Основната хипотеза  поаѓа од тоа дека за да се даде одговор на прашање и да се изнајдат соодветни решенија  за унапредување на ова политика  и зајакнување на капацитетите на општината  во поглед на транспарентност, отчетност и партиципативност.
7. ИЗВОРИ НА ФИНАНСИРАЊЕ НА ПРОГРАМАТА

· Реализација на проект по пат на задолжување во МСИП 2. Сумата за реализација на проектот во висина од 34 384  003 денари, ќе се реализира во форма на кредит-домашно задолжување во 2018 година.

· Проект “Подобрување на патната инфраструктура во микро-регионот Росоман, Кавадарци, Неготино преку реконструкција на дел од Северен булевар во општина Кавадарци”. Сумата од  4 312  154 денари ќе се предвидат во буџетот за реализација на проектот.
· Проект,,РеЛОаД”- регионална програма за локална демократија во Западен Балкан. Вкупната сума предвидена за 2018 година за реализација на проектот изнесува 66 000 евра/4 059 000 денари,
· Грант за успешност. Како дел од МСИП проектот во 2018 година ќе се предвидат средства во висина од 3  200 000 денари.
· Консултантски услуги за изработка на проекти, елаборати и ревизија на проекти. Вкупната сума од 1 000 000 денари ќе се обезбеди од буџетот на Општината.
· Воведување на ИСО стандарди.За реализација на двете фази од имплементацијата на воведувањето на ИСО стандардите во 2018 година, во буџетот ќе се превдидат средства во висина од 500 000 денари.
· Услуги за превод, за потребите на одделението за јавни набавки и секторот за локален економски развој потребно е да се предвидат 100 000 денари во буџетот за 2018 година. 
· Проект,, Општинско корисна работа”, финансиски поддржан од УНДП и Министерството за Труд и Социјална политика. Во буџетот за 2018 година, потребно е да се предвидат финансиски средства во висина од 148 800 денари, средства потребни да се исплата на ангажираните лица до месец Март 2018.
· Локална солидарност = глобална солидарност-Предлог проект за мрежи на градови. Финансиски средства во висина од 100 000 денари е потребно да се предвидат во буџетот за 2018 година.
·  Изработка на урбанистички планови за населените места-с.Сопот, с.Марена, с.Возарци и с.Дреново. Од 2016 година за исплата остануваат 4.278.416 денари, и истите средства се обезбедени како грант од АФПЗРР во висина од 82% од вкупната вредност а 18%( износот на ДДВ) од буџетот на општина Кавадарци.
· Изработка на урбанистички планови за населените места – с.Брушани, с.Ресава, с.Дабниште, с.Бегниште, с.Раец, сБојанчиште и с.Рожден”. Финансиските средства во висина од 9 226 553, 57 денари е потребно да се предвидат во буџетот за 2018 година.
· Изградба на канализација во село Раец. Сумата потребна за реализација на проектот изнесува 3 200 00 0 денари и истите е потребно да се предвидат во буџетот за 2018 година.

· Проект за реконструкција и адаптација на Винска Куќа Кавадарци, за реализација на овој проект е потребно да се предвидат средства во висина од 2 000 000 денари.
· Фондација,, Кластер за Туризам на Тиквешкиот регион, во 2018 година ке обезбедат средства во видина од 120 000 денари како  подршка на кластерот  согласно усвoената програма за дејствување на Фондацијата.

· Подобрување на Енергетската ефикасност во објектите за колективно домување. Со цел подобрување на енергетската ефикасност на зградите за колективно домување во буџетот за 2018 година, потребно е да се предвидат средства во висина од  4 000 000 денари.
· Мерки за енергетска ефикасност. Потребно е да се предвидат финансиски средства во висина од 300 000 денари.
· За изработка на нова ВЕБ страница на општина Кавадарци, потребно е да се предвидат средства во висина од  200 000 денари.
· Поставување на бесплатна wifi зона во општина Кавадарци. За реализација на овој проект потребно е да се предвидат средства во висина од  50 000 денари,

· Фондации за стипендирање и помош на талентирани ученици. Финансиски средства во висина од  300 000 денари, потребно е да се предвидат во буџетот за 2018 година.
 Распоред на Буџетски средства

Активностите од оваа програма се финансираат со посебни ставки од Буџетот на општината. Проектните активности се предвидени во буџетот на општината во Г програмата која содржи три потпрограми Г1, Г2 и ГА, програмата Ј-комунални дејности од буџетот на општината и програмата за урбано планирање Ф.
Завршни Одредби

Програмата влегува во сила осмиот ден од денот на објавувањето во ,,Службен Гласник на Општина Кавадарци,,.

